
Adroddiad blynyddol  

Helo a chroeso i’n Hadroddiad Blynyddol 
ar gyfer 2022/23.

Yn CGGC gwnaethom bopeth o fewn ein gallu i alluogi mudiadau 
gwirfoddol i lwyddo er gwaethaf yr heriau niferus rydym i gyd yn 
eu hwynebu.

   Gwnaethom ddosbarthu cyllid i fudiadau sy’n mynd i’r afael â 
rhai o’r materion mwyaf mewn cymdeithas.

   Wrth i’r newyddion dorri am y rhyfel yn Wcráin, buom 
yn gweithio’n gyflym gyda phartneriaid i helpu i gefnogi 
ffoaduriaid oedd yn ffoi o’r gwrthdaro.

   Er mwyn rhoi ein hunain yn y sefyllfa orau bosibl i gefnogi’r 
sector yn y dyfodol, aethom drwy raglen newid uchelgeisiol i 
ailddylunio a datblygu’r mudiad.

Yn ystod y cyfnod hwn dechreuom weithio i gyflawni ein cynllun 
strategol ar gyfer 2022-27, ac mae’r adroddiad hwn yn amlinellu 
rhai o’r pethau a wnaethpwyd i wneud cynnydd ar ein nodau 
uchelgeisiol. Trosglwyddwyd rôl y Cadeirydd o Peter Davies CBE 
i Dr Neil Wooding CBE. Estynnodd Peter groeso i Neil i deulu 
CGGC a diolchwyd i Peter am ei 11 mlynedd fel ymddiriedolwr, 
gan gynnwys wyth fel Cadeirydd.

Gobeithio y byddwch chi’n mwynhau ein Hadroddiad Blynyddol.

Ruth Marks MBE  
Prif Weithredwr

Dr Neil Wooding CBE  
Cadeirydd

Croeso
BLWYDDYN O NEWID A HER 
Wrth i ni droi’n golygon at adferiad yn dilyn diwedd cyfyngiadau’r pandemig, daeth heriau newydd i’r amlwg i fudiadau 
gwirfoddol yng Nghymru. Buom yn gweithio gyda’r sector i fynd i’r afael ag effaith argyfwng costau byw a chau 
Cronfeydd Ewropeaidd yng Nghymru, ar y mudiadau eu hunain ac ar y bobl a’r cymunedau maen nhw’n eu cefnogi.

Clawr: Gwnaeth Cariad Pet Therapy  
wneud ddigon o ffrindiau yn ein seremoni 
Gwobrau Elusennau Cymru yn stiwdios ITV Cymru

Gwyddom fod y blynyddoedd diwethaf wedi bod yn 
anodd i bobl yng Nghymru a thu hwnt. Mae mudiadau 
gwirfoddol hefyd wedi wynebu adegau anodd iawn.

Er mwyn sicrhau y gallwn ni i gyd fynd i’r afael â heriau 
heddiw yn uniongyrchol, rydym wedi bod yn gweithio 
gyda’n staff a’n haelodau. Gyda’n gilydd rydym wedi 
bod yn meddwl am yr hyn y gallwn ei wneud dros y 
pum mlynedd nesaf i lunio dyfodol gwell i Gymru mewn 
ffordd gadarnhaol.

Y newid rydym eisiau ei 
arwain ledled Cymru
EIN NOD:  
Mae’r sector gwirfoddol yn fwy amrywiol a gwydn

   Mae pobl fwy amrywiol yn cymryd rhan mewn gweithredu 
gwirfoddol

   Mae adnoddau mwy amrywiol yn cryfhau’r ddarpariaeth

   Mae mudiadau yn fwy gwydn

EIN NOD:  
Mae mudiadau gwirfoddol yn bartneriaid cyfartal wrth 
gyflawni llesiant yng Nghymru 

   Mae mudiadau gwirfoddol yn arwain newid cadarnhaol

   Mae’r holl sectorau yn cydweithio mwy i gyflawni uchelgeisiau 
cyffredin

   Mae ein democratiaeth yn mynd ati’n well i gefnogi mudiadau 
gwirfoddol i gymryd rhan

Ac er mwyn i CGGC sicrhau 
ein bod y gorau y gallwn ni 
fod
EIN NOD:  
Mae CGGC yn fwy gwydn

   Mae CGGC yn ariannol gynaliadwy

   Mae CGGC yn addasu’n gadarnhaol i newid

   Mae CGGC yn rhoi mwy o gefnogaeth i’w bobl 

Ein strategaeth

2022/23 Mae’r sector 

gwirfoddol yn fwy 
amrywiol a gwydn

Ein nod 

   Mae pobl fwy amrywiol yn cymryd rhan mewn gweithredu gwirfoddol

   Mae adnoddau mwy amrywiol yn cryfhau’r ddarpariaeth

   Mae mudiadau yn fwy gwydn

Beth wnaethom ni
Gwnaethom ni ddosbarthu £27.5 miliwn mewn 
grantiau a benthyciadau i’r sector gwirfoddol, o’i 
gymharu â £28.9 miliwn yn 2021/22 a £47 miliwn 
yn 2020/21. Roedd hyn yn cynnwys £846,000 o 
fenthyciadau a ddyfarnwyd gan ein tîm Buddsoddi 
Cymdeithasol Cymru i 14 o fusnesau cymdeithasol 
neu fudiadau masnachu wirfoddol gwahanol i dyfu 
eu gweithgareddau a’u heffaith

Er mwyn cefnogi sector gwirfoddol mwy amrywiol, 
fe wnaethon ni gyfrannu at Gynllun Gweithredu 
Cymru Wrth-hiliol fel rhan o’r grŵp rhanddeiliaid. 
Mae’r cynllun yn amlinellu gweledigaeth o Gymru 
sy’n wrth-hiliol erbyn 2030. Gwnaethom ni hefyd 
gynnal sesiwn yn ein digwyddiad gofod3 o’r enw 
‘hyder Cydraddoldeb, Amrywiaeth a Chynhwysiant’ 
gan rannu ein taith Cydraddoldeb, Amrywiaeth 
a Chynhwysiant i annog eraill sy’n gweithio yn y 
sector i drafod profiadau a chychwyn ar eu taith 
nhw eu hunain

Buom yn gweithio gyda mudiadau gwirfoddol 
i gynyddu dealltwriaeth ac ymwybyddiaeth o 
sut i adeiladu eu ‘gwydnwch’ mewn cyfnodau 
heriol. Roedd y gwaith hwn yn cynnwys ymchwil, 
digwyddiadau a blogiau ar y thema gan arwain at 
ddiffiniad newydd o wydnwch y sector gwirfoddol 
a model gweledol i gynorthwyo dealltwriaeth o’r 
gwahanol agweddau ar wydnwch

Gwnaethom ni gynnal Newid: Digidol ar gyfer 
y trydydd sector, sef rhaglen beilot o ddatblygu 
sgiliau digidol a chymorth i’r sector gwirfoddol 
yng Nghymru. Cynhaliodd Newid amrywiaeth 
o weithgareddau i gefnogi mudiadau yn 
ddigidol ac i gasglu dealltwriaeth werthfawr am 
anghenion cymorth yn y dyfodol. Mae’r prosiect 
yn bartneriaeth rhwng CGGC, Cwmpas a ProMo-
Cymru, a ariennir gan Lywodraeth Cymru, ac a 
gefnogir gan y Ganolfan Gwasanaethau Cyhoeddus 
Digidol. Mae Newid bellach wedi sicrhau cyllid yn y 
dyfodol i barhau â’i waith o rannu arferion digidol 
da gyda’r sector gwirfoddol

Rydym yn parhau i wneud mwy o wahaniaeth 
gyda’n gilydd trwy gydweithio â phartneriaid. Mae 
Cefnogi Trydydd Sector Cymru yn cael ei gynnal 
mewn partneriaeth â’r Cynghorau Gwirfoddol Sirol 
lleol, ac mae’n rhwydwaith o gymorth i’r sector 
gwirfoddol sy’n ein galluogi i weithio gyda’n gilydd 
ar bedwar maes gwaith allweddol: gwirfoddoli, 
llywodraethu da, cyllid cynaliadwy, ac ymgysylltu 
a dylanwadu. Gwnaethom hefyd gefnogi’r sector 
drwy ein rhwydweithiau eraill fel Rhwydwaith 
Gwirfoddoli Cymru, Rhwydwaith Diogelu, a 
Chlymblaid Cydraddoldeb a Hawliau Dynol

Dde: Defnyddiodd Awesome Wales gyllid gan ein Cronfa Tyfu 
Busnesau Cymdeithasol (SBGF) i ddod â’u siop ddiwastraff i’r 

Barri, a dod yn ganolbwynt i’r gymuned yn y broses 

Ein gwaith gyda phartneriaid Cefnogi 
Trydydd Sector Cymru (TSSW)

£24,740,770
mewn cyllid a ddyfarnwyd gan TSSW

3,996
o mudiadau wedi cael cymorth trwy
chyngor a gwybodaeth uniongyrchol

11,554 3,705
o wirfoddolwyr wedi cofrestru 

ar gyfer cyfle gwirfoddoli
o oriau wedi’u treulio 

yn cefnogi'r sector 
gwirfoddol gyda 

gwirfoddoli, llywodraethu 
da, cyllid cynaliadwy, 

ac ymgysylltu 
a dylanwadu

£



7

Ad
ro

dd
ia

d 
bl

yn
yd

do
l  

20
22

/2
3

Ein model o wydnwch yw rhan gyntaf darn o waith i helpu mudiadau gwirfoddol i ddeall 
y term ac ystyried sut y gallant gynyddu eu gwydnwch yn ystod cyfnodau anodd.

GWYDNWCH

CYFATHREBU

DIBEN A GWEITHREDIAD

POBL

CYDBERTHNASAU

DIWYLLIANT A FFYRDD O WEITHIO

DYSGU
A GWELLA

LLYWODRAETHU
A RHEOLI

ADNODDAU
CYNALIADWY

Adroddiad blynyddol  
2022/23 Mae Câr-y-Môr yn gymdeithas budd 

cymunedol a’r fferm gefnfor adfywiol 
gyntaf sy’n eiddo i’r gymuned o’i bath 
yng Nghymru. Gyda thair fferm beilot 
oddi ar Benmaen Dewi, mae eu busnes 
o dyfu gwymon a physgod cregyn wedi 
arwain at greu 11 o swyddi newydd a 
gwelliannau radical i’r amgylchedd 
arfordirol.

Derbyniodd Câr-y-Môr gyllid gan y 
Grant Dechrau Busnes Carbon Sero 
Net, rhan o gynllun peilot a reolir 
gan ein tîm Buddsoddi Cymdeithasol 
Cymru gan roi hwb mawr ei angen i 
fusnesau cymdeithasol newydd ledled 
Cymru. Mae’r cynllun hefyd yn cefnogi 
mudiadau newydd i wreiddio arferion 
da er budd yr hinsawdd o’r dechrau. 

Chwe mis ar ôl derbyn y grant, roedd 
gan Câr-y-Môr sawl cynnyrch newydd 
ar werth mewn marchnad wythnosol, 
gyda llawer mwy i’w dosbarthu ledled 
y wlad.

Esboniodd Rheolwr Cyllid Câr-y-Môr, 
Tracey Gilbert-Falconer: ‘Mae’r Grant 
wedi ein helpu i gyflogi Tara, datblygwr 
cynnyrch bwyd rhan-amser, sydd wedi 
bod yn creu cynhyrchion bwytadwy, 
fel spaghetti, o’r gwymon rydyn ni’n ei 
dyfu. Heb grant CGGC, fydden ni ddim 
wedi gallu defnyddio’r gwymon ar gyfer 
bwyd mor gyflym â hyn.’

Astudiaeth achos: 
Ffermio gwaelod y môr
Mae Grant Dechrau Busnes Carbon Sero gan CGGC wedi 
helpu Câr-y-Môr i symud eu busnes cymdeithasol i fyny gêr.

 Chwith: Defnyddiodd Câr-y-Môr y grant dechrau busnes carbon sero net i roi 
cychwyn da i’w busnes cymdeithasol ecogyfeillgar 

 Grantiau a benthyciadau a ddosbarthwyd i’r sector - £27.5 miliwn  

£236,438
Prosiectau rhwng
Cymru ac Affrica

£87,525
Cynnal rhydweithiau trydydd sector

£1,605,080
Grantiau buddsoddi

cymdeithasol

£

£785,015
Benthyciadau

asedau
cymunedol

£4,550,650
Cymorth lleol i'r sector

£6,925,990
Lleihau anweithgarwch economaidd

£1,373,964
Grantiau amgylcheddol

£9,127,569
Prosiectau cyfalaf adfer

a gwella natur

£14,644
Partneriaethau

natur lleol

£959,080
Cefnogi a chryfhau

gweithredu cymunedol

£920,628
Benthyciadau 

buddsoddi
cymdeithasol

£

£764,519
Grantiau gwirfoddoli

£150,000
Datblygu fusnesau 

cymdeithasol newydd

£18,000
Hyfforddi a datblygu ar
gyfer lleoliadau sector

Gyda 97% o’r dysgwyr yn eu graddio 
nhw fel rhai da neu ragorol, gwnaethom 
ni ddarparu cymorth dysgu a chymorth 
cyfoedion drwy gyflwyno 50 o weminarau 
a chyrsiau hyfforddi i 868 o gyfranogwyr

Roedd 93% o’r rhai a holwyd yn graddio 
gofod3 fel da neu ragorol. Am yr ail 
flwyddyn yn olynol, cynhaliwyd fersiwn 
ar-lein o gofod3, digwyddiad blaenllaw 
CGGC a’r cynulliad sector gwirfoddol 
mwyaf o’i fath yng Nghymru. Darparodd 
gofod3 wythnos o weminarau, gweithdai a 
thrafodaethau a fynychwyd gan 1,528 o bobl

Rhoddodd gwerthusiad annibynnol o’n 
Cronfa Cynhwysiant Gweithredol (AIF) 
sylw i bwysigrwydd y sector gwirfoddol 
wrth ddarparu rhaglenni cyflogadwyedd. 
Yn benodol canfu’r gwerthusiad fod y 
Gronfa yn rhyfeddol o hyblyg ac yn wydn 
yng nghyd-destun effeithiau pandemig 
COVID-19. Tynnodd sylw hefyd at 
bwysigrwydd Cynhwysiant 

Gweithredol wrth adeiladu a gwella 
gallu ac arbenigedd y sector gwirfoddol 
wrth ddarparu rhaglenni cyflogadwyedd. 
Rheolir y Gronfa Cynhwysiant 
Gweithredol gan CGGC, gyda chefnogaeth 
cyllid gan Gronfeydd Strwythurol a 
Buddsoddi Ewropeaidd

Ym mis Ebrill 2022, cyhoeddodd y 
Gweinidog Cyfiawnder Cymdeithasol, 
Jane Hutt y byddai Llywodraeth Cymru yn 
symud i ddarparu grantiau tymor hwy i 
fudiadau gwirfoddol. Roedd hyn yn dilyn 
misoedd o waith gan Is-bwyllgor Cyllid 
a Chydymffurfio Cyngor Partneriaeth 
y Trydydd Sector (TSPC). Gallai rhai 
cynlluniau ddarparu cyfanswm o hyd at 
chwe blynedd o gyllid a fydd yn gwneud 
gwahaniaeth gwirioneddol i fudiadau a’u 
prosesau cynllunio ar gyfer y dyfodol

Cofrestrodd 103 o fudiadau â’r nod 
ansawdd Buddsoddi mewn Gwirfoddolwyr 
(IiV) yn ystod y flwyddyn (cynnydd o 106% 
o’i gymharu â’r flwyddyn flaenorol), ac 
roedd 98% ohonynt yn cofrestru ar gyfer 
eu gwobr gyntaf. Gyda phartneriaid ledled 

y DU, gwnaethom ni gynyddu diddordeb 
yn y nod Buddsoddi mewn Gwirfoddolwyr, 
gan gofnodi’r nifer uchaf o gofrestriadau 
ar gyfer y dyfarniad yng Nghymru. Yn 
ystod y flwyddyn mae 56 o fudiadau wedi 
gwneud cynnydd gyda’u cymhwyster, 
gyda 19 yn cyflawni’r nod ansawdd erbyn 
diwedd mis Mawrth 2023

Yn y cyfnod 2022/23 ychwanegwyd 
56 o gyllidwyr a 860 o gronfeydd at 
Cyllido Cymru a chofrestrodd 3,879 o 
ddefnyddwyr newydd. Eleni gwnaethom 
rai o’r newidiadau mwyaf i’n platfform 
chwilio am gyllid ers lansio’r wefan. 
Wedi’i gynnal mewn partneriaeth â’r 
Cynghorau Gwirfoddol Sirol lleol, mae 
Cyllido Cymru bellach yn caniatáu i 
ddefnyddwyr gadw chwiliadau a chael 
hysbysiadau uniongyrchol pan gaiff 
cyllid ei ychwanegu neu ei ddiweddaru. 
Gwyddom fod capasiti bob amser yn 
rhwystr i fudiadau sy’n chwilio am gyllid, 
felly rydym hefyd wedi gwella cywirdeb y 
chwilio a chynyddu’r cymorth a gynigiwn i 
ddefnyddwyr Cyllido Cymru

Y gwahaniaeth a wnaethom

‘Maen nhw’n eich cefnogi chi bob cam o’r 
ffordd ac mae wedi bod yn werth chweil i 
ni gymryd yr amser i fyfyrio ac arddangos yr 
effaith gadarnhaol y mae ein gwaith yn ei chael 
ar fywydau pobl.’ Cydlynydd Gwirfoddoli

Canmoliaeth i Fuddsoddi mewn 
Gwirfoddolwyr (IiV)

‘Roedd pawb mor gymwynasgar - gan fy 
nghyfeirio at gyngor ac arweiniad. Fe wnes i 
drawsnewid fy marn yn llwyr am ddigidol a sut y 
gallaf gefnogi fy mudiad.’
‘Mae’r gwaith drwy Newid wedi bod yn hynod 
werthfawr. Hoffwn weld mwy o fudiadau’n sicrhau’r 
cymorth hwn - byddai’n gwneud cymaint o wahaniaeth 
i’r sector. Dim ond dechrau’r daith ydw i, ond rydw i’n 
anelu at wreiddio’r dysgu. Os galla i wedyn raeadru 
hyn i fudiadau eraill, bydden nhw’n elwa gymaint - yn 
enwedig y mudiadau bach hynny heb lawer o gyllideb 
hyfforddi.’

Yr hyn a ddywedoch am brosiect Newid

Dde: Derbyniodd Ymddiriedolaeth Natur Gogledd Cymru arian gan ein Cronfa 
Treth Gwarediadau Tirlenwi i gynnal gweithgareddau ar gyfer plant lleol 

‘Roedd yr hyfforddiant yn amhrisiadwy a 
gobeithio bod ymgysylltiad y tîm yn cynrychioli 
eu hymrwymiad i bwysigrwydd Cydraddoldeb 
Amrywiaeth a Chynhwysiant ac ymgysylltu â 
chymunedau ethnig amrywiol.’
‘Mae eich cymorth a’ch cefnogaeth yn 
amhrisiadwy a gwn y byddwn yn parhau i 
ddefnyddio hynny wrth i ni gyflwyno ein gwaith 
gwrth-hiliol.’ 
Cydlynydd Gwirfoddoli

‘Rwy’n teimlo y bydd y sgiliau rydw i wedi’u 
dysgu yn ddefnyddiol ym mhob agwedd ar 
fywyd proffesiynol a phersonol ac nid dim ond 
mewn sefyllfaoedd anodd gan fod defnyddio 
sgiliau’n gyson yn gallu helpu i atal yr angen 
am sgyrsiau anodd.’Mynychwyr ar ein cwrs ‘Delio â sgyrsiau anodd’

‘Mae’n hanfodol bod polisïau a gweithdrefnau 
diogelu gwybodus ac effeithiol ar waith. Mae 
Suzanne a thîm diogelu CGGC wedi bod o 
gymorth enfawr wrth weithio gyda Daring to 
Dream, gan ein cynghori wrth ddatblygu ein 
polisi diogelu i fod yn un sy’n gyfredol ac yn 
“addas i’r diben”. Ar ran ein hymddiriedolwyr, 
diolch yn fawr iawn am eich cefnogaeth.’ 
Barbara Chidgey, Daring to Dream

Canmoliaeth i hyfforddiant  
BME Chwaraeon Cymru

Adborth cymorth a gwasanaethau

Ganed Gbemisola gyda Spina Biffida 
ac roedd yn dioddef o faterion 
ymataliaeth o ganlyniad, ac roedd 
hyn wedi arwain ati’n wynebu stigma 
difrifol a gwatwar gan ei chyfoedion. 

Ar ôl dechrau ar ‘Achub Bywydau’ 
Gwella’r Dyfodol!’ y Sefydliad, dysgodd 
reoli ei materion ymataliaeth yn well, 
ac o’r diwedd daeth o hyd i’r hyder i 
wneud ffrindiau newydd a hyd yn oed 
fynd i’r brifysgol, gyda’r bwriad i ddod 
yn eiriolwr hawliau anabledd. 

Nod prosiect Shine Cymru a Sefydliad 
Festus Fajemilo (FFF) yw cefnogi 250 
o fabanod, plant a phobl ifanc - a’u 
teuluoedd - gyda spina biffida a 

hydroceffalws i wella eu hiechyd trwy 
wella gofal a rheolaeth ymataliaeth 
mewn tri rhanbarth yn Nigeria.

Bu cyllid gan gynllun grant Cymru ac 
Affrica Llywodraeth Cymru, a weinyddir 
gan CGGC, yn gymorth i’r prosiect 
gryfhau ac ehangu i gyrraedd mwy o 
blant a theuluoedd.

Meddai Gbemisola: ‘Mae fy mhrofiad ers 
ymuno â FFF wedi gwneud i mi gredu 
nad oes problem na ellir ei datrys yn y 
bywyd hwn. Dw i’n barod i rannu hyn 
unrhyw bryd, unrhyw le, dw i mor hapus.’

Astudiaeth achos: 
Gwella iechyd  
yn Nigeria
Fe wnaeth cyllid Cymru ac Affrica gan CGGC helpu Shine 
Cymru a Sefydliad Festus Fajemilo i gefnogi pobl fel 
Gbemisola i wella eu hiechyd a’u rhagolygon i’r dyfodol.

Dde: Enillodd Gbemisola hyder a ffrindiau 
newydd ar ôl cymryd rhan ym mhrosiect Cymru 
ac Affrica, Shine Cymru a Sefydliad Festus 
Fajemilo 

2022/23 Mae mudiadau gwirfoddol 

yn bartneriaid cyfartal wrth 
gyflawni llesiant yng Nghymru

Ein nod 

  Mae mudiadau gwirfoddol yn arwain newid cadarnhaol

  Mae’r holl sectorau yn cydweithio mwy i gyflawni uchelgeisiau cyffredin

  Mae ein democratiaeth yn mynd ati’n well i gefnogi mudiadau gwirfoddol i gymryd rhan

Cyhoeddodd CGGC adroddiad ymchwil o’r 
enw Y dyfodol rydym yn ei greu: gwersi o 
wirfoddoli mewn pandemig yng Nghymru. 
Casglodd yr adroddiad farn rhanddeiliaid 
allweddol i edrych ar effaith gwirfoddoli 
yn ystod COVID-19 a’r gwersi y gallwn eu 
dysgu ar gyfer y dyfodol. Gwnaeth hefyd 
nifer o argymhellion i gefnogi mudiadau 
sy’n cynnwys gwirfoddolwyr yn eu gwaith, 
fel sicrhau bod gan y sector fynediad at 
ddigon o gyllid ar gyfer adnoddau staff, 
gwella hygyrchedd adnoddau ar gyfer 
grwpiau anffurfiol, a buddsoddi mewn 
gweithgareddau i alluogi mathau newydd 
o wirfoddoli a chydweithio

Gwnaethom ni barhau i sicrhau bod llais 
y sector gwirfoddol yn cael ei glywed 
gan y rhai sy’n gwneud penderfyniadau 
drwy hwyluso cyfarfodydd rheolaidd 
rhwng grwpiau’r sector a Gweinidogion 
Llywodraeth Cymru, gan gynnwys 

cyfarfodydd Cyngor Partneriaeth y 
Trydydd Sector gyda’r Gweinidog 
Cyfiawnder Cymdeithasol, Jane Hutt.  
Gwnaethom ni hefyd drefnu cyfarfod 
o fudiadau gwirfoddol cenedlaethol 
gydag arweinwyr Byrddau Partneriaeth 
Rhanbarthol i drafod sut y gall mudiadau 
cenedlaethol wneud cyfraniad ar lefel 
ranbarthol

Gwnaethom ni roi tystiolaeth ysgrifenedig 
a llafar ar nifer o ymgynghoriadau 
Llywodraeth Cymru, y Senedd a 
Llywodraeth y DU, gan gynnwys ar y Bil 
Partneriaeth Gymdeithasol a Chaffael 
Cyhoeddus (Cymru), Strategaeth Arloesi 
Cymru, Dyfodol Cyfansoddiadol Cymru, 
a’r Ymchwiliad i Lobïo

Buom yn gweithio fel rhan o Grŵp 
Cymdeithas Sifil y DU i sicrhau bod 
llais sector gwirfoddol Cymru yn cael 
ei glywed yn San Steffan ar bynciau fel 
Cyllideb y DU. Dechreuodd y grŵp hefyd 
brosiect gyda UK Finance i ddylunio 
offer ar gyfer gwneud penderfyniadau 
ynghylch gwasanaethau bancio yn fwy 
tryloyw, ac mae’n cyfarfod yn rheolaidd 
â’r Comisiwn Elusennau i rannu materion 
sy’n wynebu’r sector

Gwnaethom ni sefydlu partneriaeth 
newydd gyda Macmillan Cancer Care i 
wella mynediad at wybodaeth a chyngor i 
bobl â chanser

Beth wnaethom ni

Adroddiad blynyddol  
2022/23

Gwobrau Elusennau Cymru
ENILLWYRGan ddychwelyd am y tro cyntaf ers 

y pandemig, cawsom y nifer uchaf 
erioed o enwebiadau ar gyfer Gwobrau 
Elusennau Cymru eleni, ac yn ystod 
Wythnos Elusennau Cymru fe wnaethom 
ni ddathlu’r pum enillydd anhygoel.

Mae’r Gwobrau’n dangos y gwahaniaeth 
cadarnhaol y gall pob un ohonom 
ei wneud i fywydau ein gilydd drwy 
gydnabod a dathlu’r cyfraniad gwych 
y mae elusennau, grwpiau cymunedol, 
mudiadau nid-er-elw a gwirfoddolwyr yn 
ei wneud i gymdeithas yng Nghymru.

Derbyniodd y pum enillydd eu gwobrau 
mewn seremoni a gynhaliwyd yn stiwdios 
ITV ym Mae Caerdydd ym mis Tachwedd 
2022. Rachel Joseph

Yn wirfoddolwr gyda Thriniaeth Deg 
i Ferched Cymru (FTWW), cafodd 
Rachel ei chydnabod am ei heiriolaeth 
angerddol dros gleifion endometriosis, 
a menywod anabl a menywod â 
salwch cronig yng Nghymru.

Andrew Coppin
Dyfarnwyd y wobr i Andrew am ei 
gyfraniad i iechyd meddwl dynion. Gyda 
lefelau hunanladdiad ymhlith dynion 
yn cynyddu yn ardal Y Drenewydd 
a’r Trallwng, sefydlodd Andrew grŵp 
cerdded a siarad i gefnogi dynion sy’n 
agored i niwed.

Llongyfarchiadau i enillwyr Gwobrau Elusennau Cymru 2022

Gwirfoddolwr y Flwyddyn   
(26 oed neu drosodd)
Noddwyd gan Keegan a Pennykid

Gwirfoddolwr Ifanc y Flwyddyn    
(25 oed ac iau)
Noddwyd gan Hugh James



Cariad Pet Therapy
Mae Cariad Pet Therapy yn 
trawsnewid lles meddyliol amrywiaeth 
o gymunedau ar draws y de-orllewin 
mewn ffordd radical.

Ymddiriedolaeth Innovate 
Enillodd Ymddiriedolaeth Innovate y 
wobr am eu ap unigryw, Insight, sydd 
wedi gwneud gwahaniaeth enfawr i 
fywydau pobl ag anableddau dysgu.

Llongyfarchiadau i enillwyr Gwobrau Elusennau Cymru 2022

Arloeswyr digidol  
Noddwyd gan Salesforce

Llesiant yng Nghymru   
Noddwyd gan Y Brifysgol Agored 
yng Nghymru

Urdd Gobaith Cymru
Fel mudiad gwirioneddol eithriadol, 
cyflawnodd yr Urdd lawer iawn yn 
eu blwyddyn ganmlwyddiant ac mae 
wir yn fudiad blaenllaw i bobl ifanc 
ledled Cymru. Mae eu gwaith gyda 
ffoaduriaid, a fu o fudd mawr i 250 o 
Wcraniaid a 110 o Affghaniaid yn un 
enghraifft o blith llu o weithgareddau.

Mudiad y Flwyddyn   
Noddwyd gan Grŵp SCG 

Adroddiad blynyddol  
2022/23

Yn 2022 dechreuwyd prosiect newydd, a ariannwyd gan 
Lywodraeth Cymru, gan adeiladu ar waith blaenorol i frocera 
cysylltiadau ym maes iechyd a gofal cymdeithasol, a’r effaith 
sylweddol a wnaed gan fudiadau gwirfoddol a gwirfoddolwyr yn 
ystod pandemig COVID-19.

Gwnaethom ymgysylltu’n helaeth â rhanddeiliaid i ddeall yr 
heriau sy’n wynebu’r sector gwirfoddol a gwirfoddolwyr ym maes 
iechyd a gofal cymdeithasol yng Nghymru a chydgynhyrchu 
gweledigaeth ar gyfer y gwahaniaeth rydym am ei wneud gyda’r 
prosiect hwn.

Cyhoeddwyd ffeithlun a dau bapur, a ysgrifennwyd ar y cyd â 
Chomisiwn Bevan, i godi ymwybyddiaeth o gyfraniad y sector 
gwirfoddol a gwirfoddolwyr i iechyd, gofal a lles. Yn lansiad 
Gwerth a gwerthoedd gwirfoddoli: ein hased cudd, dathlodd 
Judith Paget, Prif Weithredwr GIG Cymru, gyfraniad gwirfoddolwyr 
gan ddweud: ‘Dydw i ddim yn credu bod wythnos yn mynd heibio 
lle nad ydw i mewn sgwrs â rhywun am werth gwirfoddoli yn y 
gorffennol, y presennol a’r dyfodol.’

Fe wnaethon ni hefyd gyfrannu at ystod o ffrydiau gwaith y 
llywodraeth a hwyluso cyfarfodydd rhwng y sector a’r Gweinidog 
Iechyd a Gwasanaethau Cymdeithasol. Ar gais y Gweinidog, fe 
wnaethom gyflwyno papur ar y strwythur a’r adnoddau sydd eu 
hangen ar wirfoddolwyr i gyflawni rolau gwirfoddoli ym maes 
iechyd a gofal cymdeithasol yn llwyddiannus.

Canolbwyntio ar ein staff: 
Hybu gwirfoddolwyr  
mewn iechyd a gofal

Mae Judith Stone, Cyfarwyddwr Cynorthwyol Cymorth a 
Buddsoddi yn CGGC wedi bod yn rhan o waith pellgyrhaeddol  
ar rôl y sector gwirfoddol ym maes iechyd a gofal.

Uchod: Mae Judith yn rhan o dîm yn CGGC sy’n canolbwyntio  
         ar iechyd a gofal  

Y gwahaniaeth a wnaethom
Cafodd gwaith CGGC ei grybwyll 82 o weithiau 
gan Lywodraeth Cymru yn 2022/23 - sef 13 gwaith 
mewn sesiynau llawn, 19 o weithiau mewn 
sesiynau pwyllgorau, a 50 o weithiau ar draws 
gwahanol eitemau a chyhoeddiadau newyddion 
Llywodraeth Cymru

Buom yn siarad am faterion allweddol i 
fudiadau gwirfoddol gan ymddangos yn The 
Guardian, The Independent, BBC News a 
chyfryngau eraill. Gwnaethom barhau i eirioli 
dros y sector gwirfoddol yng Nghymru, yn 
enwedig codi ymwybyddiaeth ymhlith y wasg ar 
faterion yn ymwneud â’r diffyg cyllid newydd ar 
gyfer cronfeydd yr UE yng Nghymru 

Bu Fforwm Cymdeithas Sifil Cymru, a gynhelir 
mewn partneriaeth â Phrifysgol Caerdydd, yn 
cadeirio gwaith Llywodraeth Cymru ynghylch 
Bil Deddf Hawliau Llywodraeth y DU. Bu 
hefyd yn gweithio mewn partneriaeth â 
Masnach Deg Cymru i dreialu gwaith cydlynu, 
rhwydweithio ac eiriolaeth i’r sector gwirfoddol 
ar bolisi masnach ôl-Brexit. Dywedodd un 
o swyddogion Llywodraeth Cymru: ‘Mae’r 
rhwydwaith wedi ein galluogi i ymgysylltu â 
mudiadau a chymdeithasau sifil sydd wedi bod 
yn anodd ymgysylltu â nhw yn y gorffennol 
oherwydd nifer o resymau, sef diffyg capasiti a 
gwybodaeth o fewn y mudiadau hynny’

Roedd ein dathliadau ‘Wythnos Elusennau 
Cymru’ yn cynnwys seremoni Gwobrau 
Elusennau Cymru a arweiniodd at enillwyr 
gwobrau yn cael eu cynnwys ar newyddion 
gyda’r nos ar ITV Cymru ac ITV Cymru ar-lein. 
Roedd hyn yn ddiolch i bartneriaeth gydag ITV 
Cymru Wales. Yn ystod Wythnos Elusennau 
Cymru hefyd cafodd sawl elusen gyfweliad ar 
y radio gan ymddangos mewn cyhoeddiadau 
cyfryngau lleol. Mae Wythnos Elusennau Cymru 
yn ymgyrch sy’n tynnu sylw at waith elusennau, 
mentrau cymdeithasol, mudiadau gwirfoddol a 
grwpiau cymunedol a gwirfoddol yng Nghymru

Cynhyrchodd y Grŵp Perchnogaeth Gymunedol 
ymateb i’r ymgynghoriad a ddylanwadodd 
yn sylweddol ar ymchwiliad y Senedd i 
asedau cymunedol, gan dynnu sylw at 
faterion allweddol ynghylch perchnogaeth 
gymunedol. Eleni fe wnaethom sefydlu’r grŵp, 
sef rhwydwaith traws-sector a gynlluniwyd i 
godi proffil cymunedau sy’n cynnal mannau 
cyhoeddus tra’n gwella’r broses trosglwyddo 
asedau cymunedol a galluogi prynu asedau 
preifat

Dde: Roedd Fferm Gymunedol Abertawe yn  
un o’r mudiadau a amlygwyd gennym fel  

rhan o Wythnos Elusennau Cymru 

Adroddiad blynyddol  
2022/23

Bu’r newyddion am ymosodiad Wcráin a’r argyfwng dyngarol 
yn y wlad yn fraw i bawb ledled Cymru ac i lawer ohonom 
bu’n gymysgedd o awydd cryf i weithredu gydag ymdeimlad 
o anobaith. Beth allem ni ei wneud a sut gallem helpu o bell, 
filltiroedd i ffwrdd?

Rwy’n falch iawn o ddweud bod CGGC wedi cymryd rhan yn 
ymateb Cymru ar unwaith a gweithio’n gyflym i alluogi a 
chydlynu cefnogaeth i ffoaduriaid sy’n ffoi o’r gwrthdaro. Buom 
yn gweithio’n agos gyda Llywodraeth Cymru, y Cynghorau 
Gwirfoddol Sirol, Cymdeithas Llywodraeth Leol Cymru (CLlLC)  
ac awdurdodau lleol i greu cysylltiadau a galluogi mudiadau 
arbenigol i ddarparu cymorth roedd mawr ei angen.

Gyda’n gilydd, fe wnaethon ni gynhyrchu deunyddiau gyda’r nod 
o gynorthwyo ymdrechion mewn ardaloedd awdurdodau lleol, 
helpu i lunio’r cynnwys sydd ar gael ar noddfa.llyw.cymru, darparu 
diweddariadau gan Lywodraeth Cymru i randdeiliaid, a sicrhau bod 
adborth o’r rheng flaen yn cael ei ystyried wrth ddatblygu polisïau.

Buom yn gweithio gyda phartneriaid i helpu i symleiddio prosesau 
cyfeirio, gwneud y defnydd gorau o gynigion o gymorth gan y 
cyhoedd, ac atal dyblygu gwasanaethau ar draws y sectorau 
cyhoeddus a gwirfoddol. Helpodd ein gwaith i gefnogi ffoaduriaid 
i symud allan o ganolfannau croeso a chymryd rhan mewn 
cyfleoedd gwirfoddoli i wella sgiliau a chynyddu annibyniaeth.

Canolbwyntio ar ein staff: 
Cyfrannu at ymdrechion  
Wcráin Cymru

Gweithiodd Natalie Zhivkova, Rheolwr Polisi a Mewnwelediadau  
CGGC, gyda’r sector a phartneriaid allweddol eraill i sicrhau bod  
ffoaduriaid Wcráin yn cael eu hail-gartrefu a’u cefnogi’n gyflym ac yn garedig.

Uchod: Mae Natalie wedi bod yn gweithio gyda’n 
partneriaid i helpu ffoaduriaid Wcráin  

mae CGGC yn fwy gwydn
Ein nod 

  Mae CGGC yn ariannol gynaliadwy

  Mae CGGC yn addasu’n gadarnhaol i newid

  Mae CGGC yn rhoi mwy o gefnogaeth i’w bobl 

Adroddiad blynyddol  

Beth wnaethom ni
Aethom drwy raglen newid uchelgeisiol 
i ailddylunio a datblygu’r mudiad i 
sicrhau ein bod yn y sefyllfa orau bosibl i 
gefnogi’r sector gwirfoddol yn y dyfodol. 
Rhan o hyn oedd pecyn cymorth i staff 
ddarparu cymaint o gymorth â phosibl 
yn ystod y cyfnod ansicr hwn

Yn 2022/23 edrychom ni ar ein diwylliant 
fel mudiad, gan rymuso ein staff i 
gymryd rhan yn y broses drwy ein grŵp 
hyrwyddwyr Cydraddoldeb, Amrywiaeth 
a Chynhwysiant. Gan weithio gyda 
chydweithwyr datblygwyd cyfres newydd 
o ‘werthoedd ac ymddygiadau’ a oedd  
yn gam sylweddol tuag at sicrhau 
bod ein diwylliant yn y gweithle yn 
gynhwysol, yn deg, ac yn cefnogi twf  
a datblygiad ein staff

Cynhaliwyd etholiadau’r ymddiriedolwyr 
gyda’r broses enwebu a dethol yn gadarn 
yn nwylo ein haelodau. Roedd yr ymgyrch 
etholiadol eleni yn rhoi ffocws cryf ar 
sicrhau amrywiaeth ar fwrdd CGGC

Cafodd ein staff eu hannog i ddysgu 
sgiliau newydd a datblygu eu gyrfaoedd. 
Bu tri o’n staff yn cymryd rhan mewn 
cyfleoedd secondiad gyda mudiadau 
eraill, gan ennill profiadau a gwybodaeth 
newydd i’w defnyddio yn eu rolau yn 
CGGC. Gwnaethom ni hefyd barhau â’n 
hymrwymiad i ddysgu a datblygu staff. 
Cofnododd ein staff 452 o wahanol 
achlysuron lle roedden nhw wedi cael 
mynediad at ddysgu ar bynciau fel 
‘Cyflwyniad i ddiogelu’, ymwybyddiaeth 
o’r Gymraeg, a sgiliau digidol

Gwnaethom ni gomisiynu adroddiad 
annibynnol ar ein defnydd o’r Gymraeg. 
Bydd argymhellion yr adroddiad yn ein 
helpu i ddarparu ein gwasanaethau fel 
mudiad dwyieithog yn well a denu mwy 
o siaradwyr Cymraeg i ymuno â’n tîm staff

 Chwith: Staff CGGC yn ein digwyddiad 
Diwrnod Rhyngwladol y Menywod 
gyda Sustrans Cymru a Chymdeithas 
Llywodraeth Leol Cymru (CLlLC)

Ers i mi ddod yn ymddiriedolwr yn 2022, rhaglen newid CGGC 
fu prif ffocws y bwrdd, gan drawsnewid y mudiad i wasanaethu 
anghenion y sector gwirfoddol yng Nghymru yn well.

Gyda diwedd cyllid yr UE yng Nghymru, y newidiadau yn y ffordd 
rydym yn gweithio oherwydd y pandemig a’n cynllun strategol 
newydd ar gyfer 2022-27, roedd angen i CGGC drefnu ac edrych 
yn ein blaenau at baratoi ar gyfer y dyfodol.

Er mwyn parhau i ddarparu gwasanaethau a chynrychioli’r 
sector gwirfoddol yng Nghymru yn effeithiol, roedden ni’n 
cydnabod bod angen i ni ailfeddwl am ein strwythur fel mudiad 
a sut rydym yn gweithio. Er ei bod yn heriol, roedd angen sicrhau 
cynaliadwyedd ariannol hirdymor.

Rydym yn parhau i fod yn ymrwymedig i’n gwerthoedd a’n 
cenhadaeth o hybu arloesedd drwyddi draw, gan fanteisio i’r 
eithaf ar ein hadnoddau a’n heffaith, cefnogi ein pobl, a gyrru 

amrywiaeth a chynhwysiant. Rydym wedi gweithio’n galed i 
sicrhau bod ein pobl yn parhau i fod wrth wraidd popeth a 
wnawn. Gwnaethom ni ymgynghori’n helaeth â’n staff gan 
ddefnyddio arferion gorau i sicrhau tegwch a thosturi. 

Er bod heriau ynghlwm ag ailstrwythuro, rwy’n credu ei fod wedi 
cryfhau ein mudiad yn y pen draw a’n rhoi ar ben ffordd ar gyfer 
llwyddiant yn y blynyddoedd i ddod. Rwy’n ddiolchgar am yr holl 
waith caled ac ymroddiad a ddangoswyd gan ein tîm drwy gydol 
y broses, ac rwy’n hyderus y byddwn yn parhau i ddylanwadu’n 
gadarnhaol ar y sector gwirfoddol.

Canolbwyntio ar ein  
hymddiriedolwyr: 
Rhaglen Newid CGGC

Yn 2022/23 goruchwyliodd Reham Bassal a gweddill bwrdd 
CGGC raglen newid helaeth i helpu’r mudiad i baratoi ar 
gyfer y dyfodol.

Uchod: Ymunodd Reham â bwrdd 
ymddiriedolwyr CGGC ym mis Tachwedd 
2022 

Y gwahaniaeth a wnaethom

‘Yn ystod y flwyddyn ddiwethaf, rydyn ni wedi 
cynnal asesiadau cydraddoldeb cynhwysfawr, 
yn enwedig yn ein rhaglen newid. Mae hyn 
wedi ein galluogi i feithrin dealltwriaeth 
ddyfnach o’n mudiad a sut y gallwn weithredu 
ein cynllun strategol yn effeithiol. Mae’r 
asesiadau hyn wedi ein galluogi i feithrin 
diwylliant mwy cynhwysol a theg yn  
y gweithle a sicrhau bod ein mudiad yn  
cyd-fynd â’n gwerthoedd a’n nodau.’ 

Samantha Carpenter, Swyddog Cydraddoldeb, 
Amrywiaeth, Cynhwysiant a Lles

‘Roedd cael y cyfle i gael secondiad yn 
Llywodraeth Cymru wedi rhoi profiad a 
gwybodaeth i mi na allwn fod wedi’u hennill 
mewn unrhyw ffordd arall. Mae wedi fy 
ngalluogi i ddyfnhau fy ngwybodaeth 
o’r modd y mae Llywodraeth Cymru yn 
gweithio a deall sut y gallwn gefnogi’r 
sector i ymgysylltu â nhw’n fwy effeithiol. 
Mae’r profiad hwn wedi arwain at sicrhau 
dyrchafiad a datblygu fy llwybr gyrfa fy hun 
ymhellach.’ 

Janine Downing, Pennaeth Partneriaethau  
a Pholisi CGGC

Mae ein rheolaeth ariannol ofalus wedi arwain at archwiliad 
interim llwyddiannus ar gyfer 2022/23. Derbyniodd ein Cronfa 
Cynhwysiant Gweithredol chwe archwiliad ‘diamod’ gan y Tîm 
Archwilio Cronfeydd Ewropeaidd (EFAT) eleni, sy’n golygu nad 
oedd unrhyw feysydd y gellid eu gwella arnynt.

Beth ddywedodd staff am weithio 
gyda’n Hyrwyddwyr Cydraddoldeb, 
Amrywiaeth a Chynhwysiant

Beth ddywedodd y staff am 
gyfleoedd secondiad

Eleni, mynychais gwrs dwys ‘Canolradd’ dros yr haf a dalwyd 
gan CGGC ac fe wnaethon nhw gyfateb yr amser a dreuliais i, 
gan ganiatáu i mi gofnodi hanner yr wythnos breswyl fel amser 
gwaith.

Roeddwn i wedi bod yn dysgu Cymraeg o’r blaen, ond roedd fy 
nghymhelliant a’m cynnydd wedi arafu yn ystod y pandemig. 
Roedd y cwrs trochi wir wedi rhoi hwb i fy Nghymraeg, gan roi 
cyfle i mi ddefnyddio’r iaith drwy’r dydd ac atgyfnerthu fy nysgu.

Rhoddodd hyn yr hyder i mi gynrychioli CGGC ar ein stondin yn 
yr Eisteddfod Genedlaethol, gan gyfarch ymwelwyr a sgwrsio 
am ein gwaith yn Gymraeg, a mynd ymlaen i gofrestru ar 
gyfer cwrs Lefel Uwch wythnosol (mae CGGC hefyd yn talu 
amdano gyda chyfatebiad amser). Rhoddodd hyn oll y sgiliau 

a’r hyder i mi ymgeisio am rôl ‘Gymraeg hanfodol’ fel Swyddog 
Cefnogi Cronfeydd Grantiau gyda CGGC y cefais fy mhenodi’n 
llwyddiannus iddi ym mis Mawrth.

Yn ystod yr ychydig flynyddoedd diwethaf rydw i wedi mynd o 
fod yn ddechreuwr llwyr i fod yn ddigon rhugl i wneud y swydd 
hon, diolch i gefnogaeth CGGC.

Canolbwyntio ar ein staff: 
Datblygu ein  
gweithwyr

Mae rhaglen hyfforddi staff CGGC wedi cefnogi’r Swyddog 
Cefnogi Grantiau, Emma Manderson i ddatblygu ei defnydd 
o’r Gymraeg a datblygu ei gyrfa.

Uchod: Mae Emma wedi gwneud defnydd da o’n  
rhaglen hyfforddi staff i ddatblygu ei sgiliau Cymraeg 

‘Diwedd cyfnod’  
Cyllid Ewropeaidd yng Nghymru

Wrth i gyllid Ewropeaidd ddirwyn i ben, rydym wedi bod yn dathlu’r hyn a gyflawnwyd gan y sector 
gwirfoddol yng Nghymru tra’n gweithio’n galed i ddylanwadu ar y dirwedd ariannu yn y dyfodol.

Canolbwyntio ar ein staff: 
Cefnogi’r sector ar ôl  
cyllid Ewropeaidd

Mae Matt Brown, Cyfarwyddwr Cyflawni a 
Datblygu CGGC, wedi bod yn arwain ar ein 
gwaith i ddylanwadu ar y dirwedd ariannu ar 
ôl diwedd Cronfeydd Strwythurol Ewropeaidd.
Mae cau Cronfeydd Strwythurol Ewropeaidd yng 
Nghymru yn ddiwedd cyfnod. Er bod ymdeimlad 
o dristwch am hyn, gallwn edrych yn ôl ar 
gyfnod lle mae mudiadau gwirfoddol wedi cael 
dylanwad enfawr ar ystod o faterion allweddol 
mewn cymdeithas.

Rydym yn falch ein bod, drwy CGGC a chyrff 
cymorth eraill, wedi gallu hwyluso’r cyllid 
hwn i fudiadau yn y sector gwirfoddol nad oes 
ganddynt y gallu na’r wybodaeth dechnegol i 
gael mynediad atynt yn draddodiadol.

Uchod: Sicrhaodd Matt fod llais y sector gwirfoddol yn 
cael ei glywed mewn trafodaethau cyllid ar ôl yr UE 

Defnyddiodd Chwarae Teg Gronfa 
Gymdeithasol Ewrop i weithio 
gyda menywod ledled Cymru i 
adeiladu eu hyder a chydnabod a 
datblygu eu sgiliau

Yn eu tro, mae’r mudiadau hyn 
wedi defnyddio eu gwybodaeth leol 
a’u harbenigedd penodol i wneud 
gwahaniaeth gwirioneddol yn y 
cymunedau sydd eu hangen.

Gall mudiadau gwirfoddol yng Nghymru 
edrych yn ôl ar rai llwyddiannau 
gwirioneddol ysbrydoledig mewn 
meysydd fel gwella cyfleoedd cyflogaeth 
i’r rhai sydd bellaf o’r farchnad lafur a 
datblygu cynaliadwy.

Yn CGGC rydym hefyd yn edrych yn ôl 
yn falch o’n gwaith gyda Cwmpas, gan 
helpu busnesau cymdeithasol i dyfu. 
Ond rydym hyd yn oed yn fwy balch, trwy 
ein tîm Buddsoddi Cymdeithasol Cymru, 
fod buddsoddiad yr UE wedi dod yn 
ffynhonnell gyllid ailgylchadwy a fydd yn 
cael ei ailfuddsoddi yn y sector ymhell ar 
ôl cau cyllid Ewropeaidd.

Isod: Darparodd prosiect Cronfa 
Cynhwysiant Gweithredol Cyngor 
Pobl Fyddar Cymru gyfleoedd 
cyflogaeth â chymorth i bobl 
fyddar gyda Trafnidiaeth Cymru. 
Rheolir y Gronfa Cynhwysiant 
Gweithredol gan CGGC, gyda 
chymorth cyllid gan Gronfeydd 
Strwythurol a Buddsoddi 
Ewropeaidd.  



28

Adroddiad blynyddol  
2022/23

Dathlu llwyddiannau’r 
sector yng Nghymru
Cynhaliwyd digwyddiad dathlu ym mis 
Mawrth 2023 i dynnu sylw at yr effaith 
y mae’r sector gwirfoddol wedi’i chael 
gan ddefnyddio Cyllid Ewropeaidd. 
Clywsom ddiweddariad angerddol 
gan Vaughan Gething, Gweinidog yr 
Economi, a’r straeon ysbrydoledig gan 
rai o’r prosiectau yng Nghymru sydd 
wedi bod yn gwneud gwahaniaeth 

enfawr i’r cymunedau maen nhw’n eu 
cefnogi. Yn y digwyddiad, lansiwyd 
Effaith cyllid Ewropeaidd yng Nghymru, 
adroddiad yn edrych ar sut y llwyddodd 
mudiadau gwirfoddol Cymru, drwy eu 
cyfranogiad mewn cyllid Ewropeaidd, 
i gyfrannu ar draws ystod o faterion 
cymdeithasol allweddol.

 Chwith: Vaughan Gething, Gweinidog yr Economi, yn siarad 
yn ein digwyddiad dathlu cyllid yr UE ym mis Mawrth

 Chwith: Archwiliodd ein hadroddiad 
y gwahaniaeth a wnaed gan fudiadau 
gwirfoddol mewn cyfnod sy’n 
rhychwantu dros 20 mlynedd,  
diolch i gyllid Ewropeaidd

Rydym wedi bod yn ymgysylltu â’r rhai 
sy’n gwneud y penderfyniadau yn San 
Steffan ac yn y Senedd, gan eiriol dros 
gynnwys y sector gwirfoddol mewn 
unrhyw benderfyniadau am y ffrydiau 
cyllido newydd. Gwnaethom ni dynnu 
sylw at effaith colli cyllid yr UE a’r oedi 
o ran rhyddhau cyllid Cronfa Ffyniant 
Gyffredin y DU ar mudiadau gwirfoddol 
a’r bobl a’r cymunedau maen nhw’n 

eu cefnogi. Gwnaethom hyn drwy 
ein hymgysylltiad â swyddogion 
y llywodraeth a rhanddeiliaid a 
phartneriaid lleol a rhanbarthol, ac 
arweiniodd ein gwaith dylanwadu at 
sylw lleol a chenedlaethol yn y wasg 
gan gynnwys yn The Guardian, ar BBC 
Cymru ac ar BBC Newsnight.

Defnyddiodd Adferiad Recovery arian o’n 
Cronfa Cynhwysiant Gweithredol i helpu 
Rachel i baratoi ar gyfer byd gwaith

Elusennau a chy�ogwyr 
yn ei chael hi’n anodd 
oherwydd oedi ariannol 
ar ôl Brexit
Mae rhai grwpiau gwirfoddol wedi cau a �ermwyr yn sôn am broblemau ar ôl arafwch talu arian y DU yn lle arian yr UE



30

Adroddiad blynyddol  
2022/23

Ein cyllid
Mae’r ffigurau hyn yn rhoi trosolwg o’n perfformiad ariannol ar gyfer 2022/23. 

Yn ystod y flwyddyn dosbarthwyd £27.5 miliwn mewn grantiau a benthyciadau i’r sector 
gwirfoddol. Ein hincwm oedd £35 miliwn a’n gwariant oedd £33.2 miliwn. 

Incwm
£35 miliwn

Incwm cyfyngedig
£31.4 miliwn

Incwm cyfyngedig Incwm o fuddsoddiadau

Gweithgareddau 
masnachu eraill

Incwm anghyfyngedig

Grantiau derbyniadwy90%

99%

1% <1%

Grantiau derbyniadwy

Incwm o fuddsoddiadau

Gweithgareddau masnachu eraill

Gwariant a adferwyd

Incwm arall

Incwm anghyfyngedig
£3.6 miliwn

21%

48%

7%

20%

4%
10%

Gweithgareddau masnachu eraill

Grantiau i’r sector

Gorbenion (costau adeiladau, cyfarpar, cyfleustodau ac ati)

Costau staff  (cyflogau, recriwtio, hyfforddi ac ati)

Costau eraill (archwilio, ymgynghorwyr, marchnata ac ati)

78%

15%

4%
3%

Gwariant
£33.2 miliwn

Mae ein Cyfrifon Blynyddol llawn ac adroddiad yr archwilydd annibynnol 
ar y cyfrifon hynny ar gael ar wefan y Comisiwn Elusennau. 

https://register-of-charities.charitycommission.gov.uk/cy/

Llywydd
Michael Sheen

Is-lywyddion
Tom Jones OBE
Margaret Thorne CBE DL
Peter Davies CBE (Cadeirydd 
tan 17 Tachwedd 2022)

Cadeirydd
Dr Neil Wooding CBE 
(Penodwyd 17 Tachwedd 
2022)

Is-gadeirydd
Fran Targett OBE

Trysorydd
Colin Arnold

Ymddiriedolwyr
Steve Brooks 
(Ymddiswyddodd 17 
Tachwedd 2022)
Reham Bassal (Penodwyd 17 
Tachwedd 2022)
Lindsay Cordery-Bruce
Lisa Davies (Ymddiswyddodd 
17 Tachwedd 2022)
Rhian Davies
Simon Harris
Lowri Jones (Penodwyd 17 
Tachwedd 2022)
Chris Lines  
Mark Llewellyn
Kathryn Luckock (Penodwyd 
17 Tachwedd 2022)
Menai Owen-Jones
Joe Stockley 
Edward Watts MBE DL  
Kate Young 

Ysgrifenyddes
Tracey Lewis

Rhif cofrestru’r cwmni
0425299

Rhif elusen
218093

Swyddfa gofrestredig
Un Rhodfa’r Gamlas
Heol Dumballs,
Caerdydd
CF10 5BF

Bancwyr
Barclays Bank Plc
Llys Windsor
1-3 Plas Windsor
Caerdydd
CF10 3BX

Cynghorwyr Cyfreithiol
Geldards LLP
Cwr y Ddinas Rhif 4
Stryd Tyndall
Caerdydd
CF10 4BZ

Hugh James
Dau Sgwâr Canolog
Caerdydd
CF10 1FS

Capital Law
Adeilad Capital
Stryd Tyndall
Caerdydd 
CF10 4AZ

Archwilydd
Bevan Buckland LLP
Llawr Gwaelod
Cardigan House
Castle Court
Parc Menter Abertawe
Abertawe
SA7 9LA

Aelodau’r Bwrdd

Diolch

abrdn

ACEVO

Ateb

Barclays Bank PLC

Bevan Buckland LLP

Big Learning Company 

Prifysgol Caerdydd

Charities Aid Foundation

Comisiwn Elusennau Cymru a 
Lloegr

Clear the Fog

Comic Relief

Cwmpas (Canolfan 
Cydweithredol Cymru gynt)

Cymdeithas Cyfieithwyr Cymru

Cymen

Data Cymru

Data Orchard

Anabledd Cymru

Tîm Cymorth Ieuenctid a 
Lleiafrifoedd Ethnig (EYST)

Geldards LLP

Helplu

Cynllun iechyd HSF

Hub Cymru Africa

Hugh James

ITV Cymru Wales

Keegan a Pennykid

Cymorth Canser Macmillan 
Cymru

Martyn Palfreman Consulting

Menter Iaith

Mercer

Cronfa Gymunedol y Loteri 

Genedlaethol

Cronfa Dreftadaeth y Loteri 
Genedlaethol

Cyngor Cenedlaethol 
Mudiadau Gwirfoddol

GIG Cymru

Nico

Y Brifysgol Agored yng 
Nghymru

Pride Cymru

ProMo Cymru

Pugh Computers Ltd

Recruit3

Richard Newton Consulting

Salesforce

Savage a Gray

SCG Cymru

The Scottish Council for 
Voluntary Organisations (SCVO)

Busnes Buddsoddi 
Cymdeithasol

Social Investment Scotland

Chwaraeon Cymru

Sustrans

Tantrwm Digital Media

Volunteering Matters

Volunteer Scotland

Swyddfa Cyllid Ewropeaidd 
Cymru (WEFO)

Llywodraeth Cymru

Comisiynydd y Gymraeg

Cymdeithas Llywodraeth Leol 
Cymru (CLlLC)

Wrigleys Solicitors

Hoffai CGGC ddiolch i’n holl aelodau a’n partneriaid am eu cefnogaeth y flwyddyn 
hon yn ogystal â’r canlynol:



Cyhoeddwyd Tachwedd 2023

Cyngor Gweithredu Gwirfoddol Cymru
Rhif elusen gofrestredig 218093

Cwmni cyfyngedig drwy warant 425299. 
Cofrestrwyd yng Nghymru


